
ԵՐԵՎԱՆԻ ՔԱՂԱՔԱՊԵՏԱՐԱՆԻ <Վ. ԹՈԹՈՎԵՆՑԻ ԱՆՎԱՆ N 57  ՀԻՄՆԱԿԱՆ ԴՊՐՈՑ> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002  ԹՎԱԿԱՆԻ ՀՈԿՏԵՄԲԵՐԻ 24-Ի N 1813 -Ն ՈՐՈՇՄԱՆ ՄԵՋ ԼՐԱՑՈՒՄՆԵՐ   ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2010 ԹՎԱԿԱՆԻ  ՄԱՅԻՍԻ  
6-Ի N 575-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

-------------------------------------------------------------------------------------------------------------------

Հայաստանի Հանրապետության քաղաքացիական օրենսգրքի 63-րդ հոդվածին, 64-րդ հոդվածի 2-րդ մասին և <<Պետական ոչ առևտրային կազմակերպությունների մասին>> Հայաստանի Հանրապետության  օրենքի 13-րդ  հոդվածի 2-րդ մասի <<զ>> կետին համապատասխան` Հայաստանի Հանրապետության կառավարությունը որոշում է.
  1. Երևանի քաղաքապետարանի <<Վ.Թոթովենցի անվան N 57 հիմնական դպրոց>> պետական ոչ առևտրային կազմակերպությունը միացման ձևով վերակազմակերպել` միացնելով Հայաստանի Հանրապետության կրթության և գիտության նախարարության <<Խ. Աբովյանի անվան հայկական պետական մանկավարժական համալսարան>> պետական ոչ առևտրային կազմակերպությանը:

2. Սահմանել, որ 

  1) <<Վ.Թոթովենցի անվան N 57 հիմնական դպրոց>> պետական ոչ առևտրային կազմակերպության իրավահաջորդը Հայաստանի Հանրապետության կրթության և գիտության նախարարության <<Խ. Աբովյանի անվան հայկական պետական մանկավարժական համալսարան>> պետական ոչ առևտրային կազմակերպությունն է, 

 2) Վերակազմակերպման հետ կապված ծախսերը կատարվելու են «Խ. Աբովյանի անվան հայկական պետական մանկավարժական համալսարան» պետական ոչ առևտրային կազմակերպության միջոցների հաշվին:

  3. Առաջարկել Երևանի քաղաքապետին  Հայաստանի Հանրապետության կրթության և գիտության նախարարի  հետ  համատեղ   ապահովել`

  1) գույքի հանձնման-ընդունման աշխատանքների կատարումն, ինչպես նաև հաստատել նշված գույքի կազմը և արժեքը, միացման պայմանագիրը և փոխանցման ակտը,
 2) <Վ.Թոթովենցի անվան N 57 հիմնական դպրոց> պետական ոչ առևտրային կազմակերպության գործունեության դադարման պետական գրանցումը:
 4. Հայաստանի Հանրապետության կրթության և գիտության նախարարին` ապահովել <Խ.Աբովյանի անվան հայկական պետական մանկավարժական համալսարան> պետական ոչ առևտրային կազմակերպության  կազմում <Վ.Թոթովենցի անվան N 57 հիմնական դպրոց> պետական ոչ առևտրային կազմակերպության հանրակրթական ծրագրերով աշակերտների շարունակական ուսումնառության բնականոն գործընթացը:

       5. Հայաստանի Հանրապետության կառավարության 2002 թվականի հոկտեմբերի 24-ի <Խ. Աբովյանի անվան հայկական պետական մանկավարժական համալսարան> պետական հիմնարկը վերակազմակերպելու և <Խ. Աբովյանի անվան հայկական պետական մանկավարժական համալսարան» պետական ոչ առևտրային կազմակերպության կանոնադրությունը հաստատելու մասին> N 1813-Ն որոշման 2-րդ կետով հաստատված կանոնադրության  մեջ կատարել  հետևյալ  լրացումները`

1) 3-րդ  կետի 2-րդ պարբերությունում     <իրավահաջորդն է> բառերից առաջ լրացնել <, <Վ.Թոթովենցի անվան N 57 հիմնական  դպրոց> պետական ոչ առևտրային կազմակերպության>  բառերը,
2) 10-րդ կետի ժա ենթակետում  <դպրոց> բառից առաջ լրացնել <հանրակրթական> բառը:

   6. Ուժը կորցրած ճանաչել  Հայաստանի Հանրապետության կառավարության 2010  թվականի  մայիսի 6-ի <Ավագ և հիմնական  դպրոցների ցանկը հաստատելու մասին> N 575-Ն  որոշման 1-ին կետով հաստատված  Երևանի դպրոցների ցանկի 100-րդ կետը:

   7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

 
	Հիմնավորում


	11.
	Անհրաժեշտությունը. 

Հիմք ընդունելով կրթական համակարգում գոյություն ունեցող միջազգային փորձն, ինչպես նաև <Խ.Աբովյանի անվան հայկական պետական մանկավարժական համալսարան> պետական ոչ առևտրային կազմակերպության (այսուհետ` Համալսարան) կողմից իրականացվող ներկա բարեփոխումները՝ նպատակահարմար է Երևանի քաղաքապետարանի <Վ.Թոթովենցի անվան թիվ 57 հիմնական դպրոց> պետական ոչ առևտրային կազմակերպությունը վերակազմակերպելու և միացնելու <Խ. Աբովյանի անվան հայկական պետական մանկավարժական համալսարան> պետական ոչ առևտրային կազմակերպությանը և այդ նպատակով կատարել <Խ. Աբովյանի անվան հայկական պետական մանկավարժական համալսարան> պետական ոչ առևտրային կազմակերպության կանոնադրության մեջ համապատասխան փոփոխություններ:

	
	

	2
	2. Ընթացիկ իրավիճակը և խնդիրները.

	
	Համալսարանի կանոնադրության 9-րդ կետի համաձայն` <Համալսարանի խնդիրներն են` 

 ա/ կրթության, գիտության, մշակույթի, դաստիարակության ոլորտների համար բարձր որակավորում ունեցող մասնագետների պատրաստումը, վերապատրաստումը, որակավորման բարձրացումը, 

բ/ մանկավարժական կադրերի պատրաստման բովանդակության ու մեթոդների մշակումը և զարգացումը, մանկավարժական գործընթացի կազմակերպումն ու կատարելագործումը>:

Նշված խնդիրների իրականացան համար Համալսարանի կողմից  մշակվել են միասնական սկզբունքներ, մեթոդներ` բարձրագույն և հետբուհական մասնագիտական կրթության ապահովման համար: <Կրթությունը> անձի, հասարակության և պետության շահերից ելնող ուսուցման և դաստիարակության շարունակական գործընթաց է, որը նպատակաուղղված է գիտելիքները պահպանելու ու սերունդներին փոխանցելու համար: <Կրթության մասին> ՀՀ օրենքի 4-րդ հոդվածի 2-րդ մասի համաձայն` <Կրթության բնագավառում պետական քաղաքականության հենքն ազգային դպրոցն է, որի գլխավոր նպատակը մասնագիտական պատշաճ պատրաստվածություն ունեցող և համակողմանիորեն զարգացած, հայրենասիրության, պետականության և մարդասիրության ոգով դաստիարակված անձի ձևավորումն է>: 

Վերը նշված նորմը հիմք ընդունելով` վերջին ժամանակաշրջանում Համալսարանում կատարվում են համապատասխան փոփոխություններ, մասնավորապես.

1/ ՀՀ կառավարության 2009 թվականի սեպտեմբերի 23-ի թիվ 1098-Ն որոշմամբ <ՀՊՄՀ-ի Երևանի հենակետային վարժարան> պետական ոչ առևտրային կազմակերպությունը (ավագ դպրոց) միացման ձևով վերակազմակերպվել է` միանալով «Խ. Աբովյանի անվան հայկական պետական մանկավարժական համալսարան» պետական ոչ առևտրային կազմակերպությանը,

2/ ՀՀ կառավարության 2011 թվականի հունիսի 10-ի թիվ 781-Ն որոշմամբ Հայաստանի Հանրապետության կրթության և գիտության նախարարության «Երևանի Ա. Բակունցի անվան պետական մանկավարժական քոլեջ» պետական ոչ առևտրային կազմակերպությունը միացման ձևով վերակազմակերպվել է` միանալով <Խ. Աբովյանի անվան հայկական պետական մանկավարժական համալսարան> պետական ոչ առևտրային կազմակերպությանը:

Այսպիսով,  Համալսարանը պետության լիազորությամբ և աջակցությամբ լուրջ հիմքեր ունի զարգացնելու մինչբուհական կրթությունը` մշակելով և կիրառելով միասնական չափորոշիչներ, ապահովելով որակյալ մասնագետներով, հենց Համալսարանի լավագույն շրջանավարտներից: 

Հիմք ընդունելով այն հանգամանքը, որ Համալսարանը, լինելով հանրապետության մանկավարժական կադրեր պատրաստող մայր ԲՈՒՀ, իրականացնելով մշակված միասնական սկզբունքներով և մեթոդներով  եռաստիճան (բակալավրիատ, մագիստրատուրա, ասպիրանտուրա) կրթական համակարգ` համապատասխան ուսումնական պլաններով ու ծրագրերով,   գտնում ենք, որ նպատակահարմար է նաև մշակված միասնական սկզբունքները և մեթոդները կիրառել  ոչ միայն բարձրագույն և հետբուհական կրթության կատարելագործման համար, այլ նաև մինչբուհական ուսումնառության համար` ղեկավարվելով այն սկզբունքով, որ կրթությունը շարունակական գործընթաց է:  Բացի այդ ակնկալվող արդյունքները, որոնք Համալսարանն առաջադրել է իր առջև, կարելի է հասնել այն ժամանակ, երբ իսկապես կապահովվի կրթության շարունակականությունը հանրակրթական դպրոցից մինչ համապատասխան որակավորմամբ մասնագետների պատրաստումը:

	3
	3. Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում: Իրականացվող քաղաքականությունն է՝ խրախուսել կրթական ոլորտում  բարեփոխումների իրականացումը:



	4
	4.  Կարգավորման նպատակը և բնույթը.

	
	Իրականացնել որակյալ և մասնագիտական բարձր ունակություններով կադրերով համալրված հանրակրթական ծրագրեր՝ ղեկավարվելով ՀՀ օրենսդրությամբ և Համալսարանի կողմից առաջադրված սկզբունքներով:


	5
	5.Նախագծի մշակման գործընթացում ներգրավված ինստիտուտները և անձինք. 

	
	ՀՀ կրթության և գիտության նախարարություն, <Խ.Աբովյանի անվան հայկական պետական մանկավարժական համալսարան> պետական ոչ առևտրային կազմակերպություն:

	6
	6.  Ակնկալվող արդյունքը.

	
	Հանրության բարձրորակ կրթության ապահովման համար ստեղծել պայմաններ, կրթական ուսումնական հաստատությունները համալրել գիտական ուղղվածություն ունեցող մանկավարժական ներուժով, մասնագիտական որակավորումները միջազգային ասպարեզում դարձնել ճանաչելի և համընթեռնելի:




Ա. Աշոտյան

ՏԵՂԵԿԱՆՔ
որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  մասին
 
Հայաստանի Հանրապետության  կառավարության  <Երևանի քաղաքապետարանի <Վ.Թոթովենցի անվան թիվ 57 հիմնական դպրոց> պետական ոչ առևտրային կազմակերպությունը միացման ձևով վերակազմակերպելու, Հայաստանի Հանրապետության կառավարության 2002 թվականի  հոկտեմբերի 24-ի թիվ 1813-Ն որոշման մեջ լրացումներ և  Հայաստանի Հանրապետության կառավարության 2010  թվականի  մայիսի 6-ի <Ավագ և հիմնական  դպրոցների ցանկը հաստատելու մասին> N 575-Ն  որոշման մեջ  փոփոխություն կատարելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  
ավելացման կամ նվազեցման մասին
                Հայաստանի Հանրապետության  կառավարության  <Երևանի քաղաքապետարանի <Վ.Թոթովենցի անվան թիվ 57 հիմնական դպրոց> պետական ոչ առևտրային կազմակերպությունը միացման ձևով վերակազմակերպելու, Հայաստանի Հանրապետության կառավարության 2002 թվականի  հոկտեմբերի 24-ի թիվ 1813-Ն որոշման մեջ լրացումներ և  Հայաստանի Հանրապետության կառավարության 2010  թվականի  մայիսի 6-ի <Ավագ և հիմնական  դպրոցների ցանկը հաստատելու մասին> N 575-Ն  որոշման մեջ փոփոխություն կատարելու մասին> որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
Հայաստանի Հանրապետության կառավարության որոշման նախագծի  վերաբերյալ  ՀՀ գերատեսչությունների  դիտողությունների և առաջարկությունների մասին
	N/N
	Գերատեսչու

թյունների 

անվանումը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	1. Առաջարկում  է.
2. 1) որոշման  նախագծի վերնագրում <լրացում> բառը փոխարինել <լրացումներ> բառով

3. 2) որոշման նախագծի նախաբանում   հղում կատարել  այն հիմնական իրավական ակտերին, որոնցով ՀՀ կառավարությունը լիազորվել է ընդունել 2002 թվականի հոկտեմբերի 24-ի թիվ 1813-Ն և 2010 թվականի մայիսի 6-ի թիվ 575-Ն  որոշումները, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին
	1)Կատարված է
2) Կատարված է


	2.
	ՀՀ  տարածքային  կառավարման   նախարարություն
	4. Առաջարկում է նախագծի նախաբանում հղում կատարել <<Պետական ոչ առևտրային կազմակերպությունների մասին>> ՀՀ օրենքի 13-րդ հոդվածի 2-րդ մասի <<զ>> ենթակետին:
	Կատարված է

	3.
	ՀՀ ֆինանսների նախարարություն
	Առաջարկում է`  նախագծի 3-րդ կետի 1-ին ենթակետում «կազմը» բառից հետո ավելացնել «և արժեքը» արտահայտությունը
	Կատարված է 


	4.
	ՀՀ կառավարությանն առընթեր պետական գույքի  կառավարման վարչություն
	5. Առաջարկում է `  որոշման նախագծի ընդունումը լրացուցիչ հիմնավորել քանի որ պարզ չէ, թե ինչ նպատակով են  տարբեր կրթական ծրագրեր իրականացնող կազմակերպությունները /հանրակրթական դպրոց և ԲՈՒՀ/ միացվում և ինչպես է ապահովվելու <Խ. Աբովյանի անվան հայկական պետական մանկավարժական համալսարան> պետական ոչ առևտրային կազմակերպության  կազմում <Վ.Թոթովենցի անվան թիվ 57 հիմնական դպրոց> պետական ոչ առևտրային կազմակերպության հանրակրթական ծրագրերով աշակերտների շարունակական ուսումնառության բնականոն գործընթացը 
6. 
	Չի ընդունվում, քանի որ հիմնավորման մեջ  նշված է:


	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություններ և դիտողություններ չունի:
	

	6. 
	Երևանի քաղաքապետարան
	Առաջարկում է  նախագծի նախաբանում հղում կատարել <<Պետական ոչ առևտրային կազմակերպությունների մասին>> ՀՀ օրենքի 13-րդ հոդվածի 2-րդ մասի <<զ>> ենթակետին:
	Կատարված է 



























































































































































